
YAHY A GESA UMS BERi PELUANG GOLONGAN BEKERJA 

!r, 2006 SEMASA 

Yahva gesa OMS beri 
peluang golongan bekeria 

1 • OLEH MARRYAN RAZAN 

KOTA KINABALU: Timbalan Ketua 
Menteri Datuk Yahya Russin menyeru 
Universiti Malaysia Sabah (UMS) 
supaya memberi lebih banyak pelu­
ang khususnya kepada golongan yang 
sudah bekerja untuk melanjutkan 
pengajian ke peringkat yang lebih 
tinggi. 

Beliau berkata, untuk tujuan itu UMS 
perlu memikirkan kriteria kemasukan 
yang berasingan bagi golongan itu untuk 
mengimbangi kelayakan dan pengala­
man kerja yang mereka perolehi. 

"Kita mahu melihat lebih ramai raky­
at Sabah meningkatkan taraf pendidikan 
mereka dan saya yakin UMS dapat 
memainkan peranan ini dengan baik. 

"Kita juga mahu negeri ini bergerak 
lebih maju dalam berganding dengan 
syarikat-syarikat gergasi dalam dan luar 
negara menerusi pelbagai projek usaha 
sama dan rundingan serta mempunyai 
modal insan yang cemerlang. 

"Saya optimis UMS dapat membantu 
usaha kerajaan negeri untuk merealisas­
ikan perkara ini," katanya ketika berucap 
pada Majlis Makan Malam Pelajar Pusat 

Luar Universiti Malaysia Sabah (PL­
UMS) dan Sambutan Ulangtahun Ke- I 0 
Pusat Perkhidmatan Rundingan dan 
Latihan (PPRL) di Hotel Le Meridian, di 
sini, malam Ahad. 

Yahya yang juga Menteri Pemban­
gunan Masyarakat dan Hal Ehwal 
Pengguna berharap PPRL dan UMS 
peka dengan pelbagai keperluan mas­
yarakat di negeri ini. 

·sehubungan itu beliau menyarankan 
supaya UMS dapat memperluaskan pro­
gram-program berteraskan pertanian dan 
sumber alam. 

"Program-program peringkat diplo­
ma dan sijil juga perlu diwujudkan bagi 
memberi lebih banyak peluang kepada 
mereka yang kurang layak untuk meng­
ikuti program pengajian di peringkat 
ijazah. 

"Selain itu, mungkin UMS perlu 
memikirkan program-program yang 
sesuai bagi golongan kurang upaya dan 
yang telah berumur bagi membolehkan 
semua rakyat negara ini memperolehi 
pendidikan tinggi," katanya. 

Yahya berkata, tidak dinafikan kewu­
judan UMS amat penting dalam mem­
beri sumbangan kepada pembangunan 

dan kemajuan negeri Sabah, terutamanya 
dalam pembangunan sumber manusia. 

"Seperti yang ditekankan oleh Per­
dana Menteri Datuk Seri Abdullah Ah­
mad Badawi, kita tidak boleh membe­
lakangkan aspek pembangunan dan pen­
gurusan modal insan sekiranya kita ingin 
melihat negara terus maju dalam pelba­
gai aspek," katanya. 

Tambahnya lagi, di samping ilmu 
pengetahuan, kemahiran-kemahiran ge­
nerik seperti komunikasi , kepimpinan, 
ketrampilan diri, kebolehan membuat 
keputusan serta kematangan berfikir 
seharusnya turut diberi penekanan agar 
para pelajar kini dan masa depan mampu 
bersaing khususnya dalam dunia korpo­
rat. 

"Pusat Pengkomersilan melalui Per­
khidmatan Rundingan, Program Latihan 
dan Pendidikan serta Hubungan dengan 
pihak industri memberi impak yang ting­
g i ke atas masyarakat di negeri ini. 

"Kita tidak perlu lagi melangkah jauh 
ke luar negeri atau negara untuk mem­
pertingkatkan ilmu dan kemahiran diri 
kerana UMS menyediakan pelbagai pro­
gram pengaj ian untuk golongan yang 
telah bekerja," katanya. 

